
COMO FACER UN COMENTARIO DUN DOCUMENTO HISTORICO

PREPARACION:

1° - LEMOS O DOCUMENTO (normalmente serdn textos primarios, pero poderian ser fontes
secundarias como gréficos, taboas estatisticas, etc).

2° - SULINAMOS AS IDEAS PRINCIPAIS. Debemos sulifiar aquelas lifias que sexan mais
relevantes, que exemplifiquen mellor as ideas principais e secundarias. Poderemos numerar as

lifas.

PRESENTACION DO DOCUMENTO:

e Sinalamos que documento e autor/a (se o ten).

e Ubicamolo no seu PERIODO HISTORICO concreto e sinalamos a sia CRONOLOXIA.

e Pequeno resumo/idea da relevancia do documento.

e Frase que resuma o que nos mostra o documento.
Exemplo:
O documento a comentar é un fragmento do “Manifesto Comunista” publicado en 1848 dos autores Karl Marx e
F. Engels, ambos tedricos e pais do denominado Marxismo. Podémolo situar durante a Segunda Revolucion
Industrial e inicio do movemento obreiro que tiveron lugar entre 1870 e 1914. Nestes fragmentos vemos as ideas

principais das ideoloxias obreiras nacidas a finais do XIX, concretamente da ideoloxia marxista.

INICIO DA CONTEXTUALIZACION HISTORICA (0 que aconteceu “antes” do
documento)

e Explicamos 0 CONTEXTO HISTORICO que nos levou a este documento, as CAUSAS,
ANTECEDENTES E CARACTERISTICAS PRINCIPAIS. Todo o que sabemos que tivo lugar
ata poder explicar o tema principal do documento.

Exemplo:
A denominada Revolucion Industrial trouxo consigo unha serie de cambios de grande relevancia. En primeiro

lugar, pasouse dun sistema artesanal a un sistema fabril, xurdindo unha nova clase social, denominada

proletariado, é dicir, os obreiros da industria. Estes teran unhas condicions laborais moi precarias, consistentes

ANALISE DO DOCUMENTO:
e Explicamos as IDEAS PRINCIPAIS E SECUNDARIAS do documento, con profundidade,
paréndonos en todas elas. NON PARAFRASEAMOS se non que explicamos.
e Se é un texto, sinalamos o nimero de lifia en que se atopa cada idea, ou podemos pofier entre
comifias parte da frase literal do texto.
e Se é unha taboa estatistica ou un grafico, sinalamos varias cifras concretas e o seu significado.

Exemplo:
Nestes fragmentos vemos varias ideas principais do Marxismo. Asi, na lifia 2 os autores fan referencia a “loita de

clases”. Para eles, esta loita era o motor da historia, o que fai cambiar as sociedades, ...

FIN DA CONTEXTUALIZACION (Que aconteceu “despois” do documento)
e Rematamos o contexto histérico con aqueles elementos que aconteceran, relacionados co texto,
ou a influencia do acontecido.

Exemplo:
A relevancia destas ideas sera enorme. Tras a publicacion do Manifesto esta ideoloxia, mais o anarquismo,
comezaran a expandirse rapidamente por Europa. Ambas confluiran coa creacion da Asociacion Internacional de

Traballadores (41T), ou Primeira Internacional. Nela ...

CONCLUSION:

e Rematamos o comentario cun paragrafo que sirva de conclusion. Pode ser unha reflexion da
relevancia do momento historico (sen dar opinion persoal), ou un pequeno resumo do que vai
acontecer mais adiante.

Exemplo:

O Marxismo tera un forte impacto durante gran parte do século XX. Os partidos obreiros socialistas e comunistas
comezaran a conseguir representacion parlamentaria en varios paises, e logrando avances como o dereito de
asociacion obreira ou a reducion da xornada laboral a 8 horas, A sta culminacién sera a chegada ao poder do
comunismo coa Revolucion Rusa en 1917, e o establecemento da URSS ata a década de 1990, feito que marcara a

evolucion histdrica de todo ese século.




